
OPĆINSKI SUD U TUZLI, stečajni sudija Antonela Đaković, u stečajnom postupku nad 
imovinom društva DD „IDAC” u mješovitoj svojini, ul. Maršala Tita br. 71, postupajući po 
prijedlogu stečajnog upravnika, dana 01.09.2026. godine donio je: 

 
RJEŠENJE  

  
 U stečajnom postupku nad stečajnim dužnikom DD „IDAC” u mješovitoj svojini, ul. 
Maršala Tita br. 71, zakazuje se posebno ispitno ročište za dan PONEDJELJAK 28.09.2026. 
godine u 09:00 sati, u zgradi Općinskog suda u Tuzli, ul. ZAVNOBIH-a bb, sudnica 
S4. 
 
 Nakon posebnog ispitnog ročišta održat će se izvještajno ročište na kojem će stečajni 
upravnik iznijeti izvještaj o dosadašnjem toku postupka i prijedlog završne diobe, te donijeti 
odluke o zaključenju stečajnog postupka. 
 
 Na ročište se pozivaju stečajni upravnik, svi povjerioci koji su naknadno prijavili svoja 
potraživanja i povjerioci kojim su priznata potraživanja na ranijem ispitnom ročištu. 
 
 Ovo rješenje ima se objaviti u “Sl. Novinama F BiH”, oglasnoj tabli Suda i na web stranici 
suda-elektronskoj tabli suda. 

Obrazloženje 
 

 U stečajnom postupku nad dužnikom „DD „IDAC” u mješovitoj svojini, ul. Maršala Tita 
br. 71, stečajni upravnik je podneskom od 31.08.2026. godine predložio određivanje ročišta 
za završnu diobu i zaključenje stečajnog postupka obzirom da je završeno unovčavanje 
stečajne mase stečajnog dužnika, nakon čega bi se održalo izvještajno ročište na kojem bi se 
iznio izvještaj o dosadašnjem toku postupka sa prijedlogom završne diobe i prijedlogom o 
donošenju odluke o zaključenju stečajnog postupka te je sud slijedom navedenog, a temeljem 
odredaba člana 81 stav 4 i 5, člana 177 stav 1, člana 188 stav 1 Zakona o stečaju (“Sl. novine 
F BiH” br. 53/21), odlučio kao u izreci rješenja. 
  
         

                                                                                                                             
          Stečajni sudija 

 
           Antonela Đaković 
Pouka o pravnom lijeku:  
Protiv ovog rješenja posebna žalba nije dopuštena. 
 
 
 
 
 


